
Святые страстотерпцы Борис и Глеб, 

в Крещении Роман и Давид 
 

24 июля/6 августа – общий день памяти; 
2 мая/15 мая – перенесение мощей святых; 

5 сентября/18 сентября – день памяти святого 
князя Глеба. 

 

Тропарь, глас 2: 

Правди́вая страстоте́рпца/ и и́стинная Еван́гелия 

Христо́ва послу́шателя,/ целому́дренный Рома́не с 

незло́бивым Дави́дом,/ не сопроти́в ста́ста врагу́ су́щу 

бра́ту,/ убиваю́щему телеса ́ва́ша,/ душа́м же коснут́ися 

не могу́щу./ Да пла́чется у́бо злый властолю́бец,/ вы же, 

рад́ующеся с ли́ки А́нгельскими,/ предстоя́ще Святе́й 

Трои́це,/ моли́теся о держа́ве сро́дников ва́ших 

богоуго́дней бы́ти/ и сыновом́ Росси́йским спастис́я. 

Иной тропарь, глас 4: 

Я́ко плодови́та виногра́да, от́расли доброде́телей су́ще,/ 

Небе́сный дождь Христо́в прия́сте,/ источа́юще 

оте́честву своему́ струю ́Правосла́вия,/ Бори́се пречу́дне 

с до́блим Гле́бом,/ вкуп́е моли́теся Го́сподеви 

сохрани́ти град и лю́ди,/ и на враги ́пособ́ствовати,/ и 

душа́м на́шим дарова́ти ве́лию ми́лость. 

Иной тропарь, глас 4: 

Му́ченическою кров́ию порфи́ру окропи́вше све́тло,/ 

укра́шени предстои́те, страда́льцы сла́внии, Царю ́

Безсме́ртному,/ и, венцы ́ сла́вы от Него́ прии́мше,/ 

моли́теся стране́ на́шей пода́ти на враги ́ одоле́ние/ и 

душа́м на́шим ве́лию ми́лость. 

Тропарь (перенесение мощей), глас 4: 

Днесь церков́ная расширяю́тся не́дра,/ прие́млющи 

бога́тство Бо́жия благодат́и,/ веселя́тся рус́стии собо́ри,/ 

вид́яще пресла́вная чудеса,́/ яж́е твори́те приходя́щим 

к вам ве́рою,/ святи́и чудотво́рцы Бори́се и Гле́бе,// 

моли́те Христа́ Бо́га, да спасе́т ду́ши наш́а 

Иной тропарь (перенесение мощей), глас 2: 

Пречестни́и, и целому́дреннии, и незло́бивии 

страстоте́рпцы,/ Рома́не слав́ный и Давид́е чу́дный,/ иѓо 

бо Господ́не ева́нгельски на ра́мо взем́ше,/ после́довасте 

Христу́/ и, крест Его́, яќо скип́етр, в руку ́имущ́е,/ врага ́

бра́та и зла́го властолюб́ца соодоле́сте,/ и той нын́е в 

гее́нне му́чится,/ вы же ра́дуетеся, с лиќи а́нгельскими 

предстоя́ще Святе́й Тро́ице,/ моли́теся о держа́ве 

срод́ник ва́ших, благоугод́ней быт́и,// и сыновом́ 

рус́ским спасти́ся. 

Иной тропарь (перенесение мощей), глас 4: 

Му́ченицы Госпо́дни спа́сшиися,/ пресла́внии 

блаже́ннии кня́зи Борис́е и Гле́бе,/ тружда́ющимся 

быс́трии помо́щницы,/ неду́жным цели́тели,/ вы бо 

боле́зни врачу́ете/ притекаю́щих в це́рковь с ве́рою./ 

Тем́же и мы мол́имся:/ от бед изба́вите нас,// чту́щих с 

любо́вию пренесен́ие мощей́ ва́ших. 

Иной тропарь (перенесение мощей), глас 8: 

Днесь вся́кая душа ́ вер́ных веселит́ся,/ в пренесе́ние 

честных́ моще́й ваш́их, Бори́се и Глеб́е,/ слепы́я 

просвеща́ете, немы́м уста ́ отверза́ете и печа́льныя 

утеша́ете,/ приял́и бо есте ́ от Христа́ Бо́га благода́ть 

исцеле́ний,// моли́теся о душа́х на́ших. 

Тропарь (день памяти святого стастотерпца 

Глеба), глас 4: 

Му́чениче Госпо́день,/ прославля́емь ве́ры твоея ́ра́ди,/ 

княж́е Гле́бе,/ тружда́ющимся бы́стрый помо́щник/ и 

немощны́м наде́жда еси́,/ ты бо недуѓи врачу́еши 

притека́ющим к тебе ́ с ве́рою./ Те́мже и мы ве́рою 

мол́имся:/ от бед изба́ви нас,/ чту́щих любо́вию па́мять 

твою́. 

Кондак, глас 3: 

Возсия́ днесь пресла́вная па́мять ва́ша,/ благоро́днии 

страстоте́рпцы Христо́вы, Рома́не и Дави́де,/ 

созыва́ющи нас к похвален́ию Христа ́ Бо́га на́шего./ 

Тем, притекаю́ще к ра́це моще́й ва́ших,/ исцеле́ния дар 

прие́млем моли́твами ваш́ими, святи́и:/ вы бо 

боже́ственнии вра́чеве есте.́ 

Кондак (перенесение мощей), глас 4: 

Явис́я днесь в стране́ Рус́стей/ благода́ть исцеле́ния 

всем,/ к вам, блаже́ннии, приходя́щим и вопиющ́им:// 

рад́уйтеся, засту́пницы те́плии. 

Иной кондак (перенесение мощей), глас 3: 

Прииди́те, вси рус́стии собо́ри,/ чудотво́рцев и 

муч́еников Бори́са и Глеб́а восхва́лим,/ зако́нно бо 

пострада́вше,/ победи́сте сопроти́внаго врага́,/ тем 

святы́м заступле́нием кня́зи рус́стии враги́ побежда́ют,/ 

тем па́мять е́ю вес́ело и любо́вию похва́лим, вопию́ще:/ 

за ны моли́те Святу́ю Тро́ицу,// умири́ти мир и спасти ́

душ́и на́ша 

Иной кондак (перенесение мощей), глас 4: 

От гро́ба зна́мения показа́сте во стране ́Рус́стей,/ явис́я 

днесь благодат́ь исцелен́ия/ всем, к вам, страстоте́рпцы, 

притека́ющим с ве́рою,/ Бори́се слав́ный со Гле́бом 

чуд́ным./ Креп́цы ве́рою, добропобе́днии му́ченицы, за 

Христа́ подъе́мше разли́чныя муќи,/ и на мно́га лет́а 

сокровен́и бы́ша ва́ши святии́ мощ́и,/ нын́е же 

являе́теся от земли́,/ возсияв́ше луча́ми, яќо бога́тство 

многоце́нно,/ и в це́рковь Бож́ию чес́тно носи́ми, 

архиере́й Бож́иих дла́ньми./ Те́мже вопием́ вам:// 

рад́уйтеся, кня́зи, ру́сстии засту́пницы. 

Иной кондак, глас 8: 

А́ще и убиен́и бы́сте и во гробе́х положе́ни,/ но на 

Выш́нее Ца́рство преидо́сте,/ о́ваго бо ко́пии насун́уша,/ 

другаѓо же, яќо а́гнца незлоб́ива, ноже́м зарез́аша,/ тем 

и кровь ваш́а бысть исцеле́ние ми́ру,// ве́рою 

призыва́ющим вас, святи́и, на по́мощь. 

Кондак (день памяти святого стастотерпца 

Глеба), глас 2: 

Днесь земля́ ублажае́тся, напи́вшися кро́ве твоея́,/ и храм 

освящае́тся, прии́м те́ло твое́,/ святый́ мучениче кня́же 

Гле́бе./ Во́лею бо страда́ния твоя́ в ничто́же вменив́,/ от 

моще́й твои́х, благоуха́ния испо́лненных,/ ве́рным 

подае́ши освяще́ние// и всему ́ми́ру ве́лию ми́лость. 

Величание: 

Велича́ем вас,/ страстотер́пцы святи́и Борис́е и Глеб́е,/ и 

чтим честная́ страдан́ия ва́ша,// яж́е за Христа ́

претерпе́ли есте́. 

Прокимен, глас 4: 

Святы́м, иж́е суть на земли́ Его,́/ удиви ́ Госпо́дь вся 

хоте́ния Своя ́в них. 

Причастен: 

Рад́уйтеся, пра́веднии, о Гос́поде, пра́вым подоба́ет 

похвал́а. 

 

 


